
Inngangur  
Markmið gæðaráðs Jötunheima er að skólinn bæti stöðu sína kerfisbundið frá ári til árs. 
Mikilvægt er að matið á því hvort að viðmið og vísbendingar séu til staðar leiði til 
umbóta.   
Á skólaárinu 2024-2025 var starfrækt virkt gæðaráð (matsteymi) sem tók gæðamálin í 
sínar hendur og fundaði reglulega á skipulags- og vinnufundum.   
Þessi skýrsla staðfestir þá stöðu sem matið leiddi af sér. Við erum spennt að takast á við 
umbæturnar á næsta skólaári ásamt því að vinna að bættum gæðaprófíl skólans.  
 

Fundaáætlun um innra mat  
Gæðaráð Jötunheima setti upp fundaáætlun og fundaði reglulega yfir skólaárið. 
Fundaáætlun var metin í lok skólaárs.   
Á milli funda vann gæðaráðið ötult að því að ná fram sjónarmiðum allra aðila leikskólans 
svo matið verði heildstætt. Það var gert með því að leggja fyrir spurningar á 
deildarstjórafundum, skipulagsdögum og á deildarfundum. Einnig var rýnt í þær 
kannanir sem lagðar voru fyrir á skólaárinu sem voru Moodup og foreldrakönnun 
skólapúlsins. Ásamt þessum gögnum voru hafðar til hliðsjónar fundargerðir 
deildarfunda og deildarstjórafunda. Á skipulagsdögum voru einnig stofnaðir litlir 
rýnihópar sem skoðuðu ákveðin málefni.  
 

Niðurstöður mats   
Þeir matsþættir sem voru metnir á skólaárinu 2024-2025 voru þrír og eru feitletraðir hér 
að neðan: 

● Stjórnun og fagleg forysta 
○ Faglegt samstarf 

● Uppeldis-og menntunnarstarf 
○ Leikur og nám, lýðræði, jafnrétti og þátttaka barna 

● Leikskólabragur  
● Foreldrasamstarf 

○ Viðhorf foreldra 
● Innra mat 

Helstu niðurstöður skólaprófíls Jötunheima sýna að flestir þættir í samræmi við lýsingu 
á gæðastarfi en möguleikar á umbótum. Fleiri styrkleikar eru til staðar en veikleikar. 

 

 



 

Matsviðmiðin eru eftirfarandi:  

● Mjög gott verklag sem samræmist fyllilega lýsingu um gæðastarf. Flestir eða allir 
þættir sterkir. 

● Gott verklag, flestir þættir í samræmi við lýsingu á gæðastarfi en möguleikar á 
umbótum. Fleiri styrkleikar en veikleikar. 

● Uppfyllir viðmið um gæðastarf að mörgu leyti, einhverjir mikilvægir þættir sem 
þarfnast úrbóta. Fleiri veikleikar en styrkleikar. 

● Óviðunandi verklag, uppfyllir ekki viðmið um gæðastarf á mörgum mikilvægum 
þáttum. Mikil þörf á umbótum á flestum eða öllum þáttum. 

Heildarniðurstaða innra mats  - Skólaprófíll   

 

 

 

 

 

 

 

 

 

 

 



 

Stjórnun og daglegur rekstur 

Faglegt samstarf  
Þau gögn sem nýtt voru til að máta við  viðmið og vísbendingar um faglegt samstarf 
voru fundargerðir deildarfunda og deildarstjórafunda, niðurstöður spurningakannana 
t.a.m. Moodup og niðurstöður starfsþróunarsamtala. 

 
Niðurstaða  
Helstu niðurstöður sýna að í þessum matsþætti er gott verklag, flestir þættir eru í 
samræmi við lýsingu á gæðastarfi en möguleikar eru til staðar á umbótum. Fleiri 
styrkleikar eru til staðar en veikleikar.   
Það sem telja má til styrkleika er að viðhafin eru lýðræðisleg vinnubrögð, gott skipulag 
er á áætlun skipulagsdaga og funda. Virkt samstarf er við grenndarsamfélagið og eru 
stjórnendur vakandi fyrir samstarfsmöguleikum í verkefnum innan og utan skólans og 
má þar nefna teymi Jötunheima.   
 
Það sem betur má fara er að nauðsynlegum upplýsingum sé miðlað til starfsfólks 
samkvæmt niðurstöðum Moodup.   

  

Helstu umbætur næsta árs:  

• Finna leiðir til miðla upplýsinga til starfsfólks.  

 

 

 

 



 

Nám og kennsla 

Leikur og nám - Lýðræði, jafnrétti og þátttaka barna 

Þau gögn sem nýtt voru til að máta við viðmið og vísbendingar um leik og nám voru 
fundargerðir deildarfunda og deildarstjórafunda, niðurstöður spurningakannana t.a.m. 
Foreldrakönnun skólapúlsins, niðurstöður foreldrasamtala og rýnihópar deildanna. 

Niðurstaða 

Helstu niðurstöður sýna að í þessum matsþætti er gott verklag, flestir þættir eru í 
samræmi við lýsingu á gæðastarfi. Töluverðir möguleikar eru til staðar á umbótum. 

Það sem telja má til styrkleika leikskólans er sú vinna sem fram hefur farið á skólaárinu að 
minnka skipulagðar stundir og gefa frjálsa leiknum meiri tíma og rými, þetta kom skýrt 
fram við endurmat á starfsáætlun vorið 2025 og í fundargerðum deildarfunda.. Börnin eru 
hvött til að tjá sig, deila reynslu og tilfinningum, þau hafa val um fjölbreytt viðfangsefni 
sem höfða til margvíslegra áhugasviða þeirra.  

Sem dæmi um þætti sem betur mætti standa að er mat barna á leikskólastarfinu, að ná 
fram sjónarmiðum þeirra og hugmyndum. Ásamt þessu má gera betur í að veita 
börnunum meira rými til að hafa áhrif á viðfangsefni í skipulögðum stundum og frjálsum 
leik.  

 

Helstu umbætur næsta árs:  

● Finna leiðir til að ná fram sjónarmiðum barna  
● Fá börnin að mati á leikskólastarfi.  
● Finna leiðir til að veita börnunum meira rými til 

að hafa áhrif á viðfangsefni í skipulögðum 
stundum.  

 

 

 

 

 

 



 

Foreldrasamstarf  

Viðhorf foreldra  

Þau gögn sem nýtt voru til að máta við  viðmið og vísbendingar um viðhorf foreldra 
voru niðurstöður foreldrakönnun skólapúlsins, niðurstöður foreldrasamtala, 
fundargerðir deildarfunda og samkvæmt rýnihópavinnu á skipulagsdögum. 

Niðurstaða 
Helstu niðurstöður sýna að í þessum matsþætti er gott verklag, flestir þættir eru í 
samræmi við lýsingu á gæðastarfi. Töluverðir möguleikar eru til staðar á umbótum. 

Það sem telja má sem styrkleika er að foreldrahópur leikskólans er ánægður með stefnu 
skólans, þeim finnst komið til móts við þarfir og réttindi barnanna og að þeim líði vel. 
Þeir eru ánægðir með samskipti og viðmót starfsfólksins og upplifa að komið sé til móts 
við óskir þeirra og ábendingum vel tekið og þeim svarað greiðlega af kennurum skólans 
samkvæmt niðurstöðum úr foreldrasamtölum og foreldrakönnun skólapúlsins.  

Það sem betur mætti standa að er upplýsingagjöf til foreldra en töluverður munur er á 
upplifun foreldra af upplýsingagjöf leikskólans.   

 

Helstu umbætur næsta árs:  

 
• Finna leiðir til að stuðla að góðri upplýsingagjöf til 

foreldra.  

 

 

 

 
 

 

  



 

Umbótaáætlun næsta skólaárs   
Umbótaáætlun nær til allra þátta sem samkvæmt innra mati ber að fara í umbótaferli.  

Hér má sjá umbótaáætlun fyrir þá þætti sem metnir voru á skólaárinu 2024-2025. 

Stjórnun og daglegur rekstur - Faglegt samstarf  

Tækifæri til umbóta 
Aðgerðir til umbóta 

Ábyrgð Hefst Lokið Hvernig metið Viðmið um árangur 

Finna leiðir til að 
miðla upplýsingum til 
alls starfsfólks.  

Skólastjórnendur Ágúst 
2025 

Maí 
2026 

Moodup könnun  Að samkvæmt Moodup 
könnun séu 85% ánægt 
með upplýsingamiðlun 
leikskólans 

 

Uppeldis og menntastarf - Leikur og nám, lýðræði, jafnrétti og þátttaka barna  

Tækifæri til umbóta 
Aðgerðir til umbóta 

Ábyrgð Hefst Lokið Hvernig metið Viðmið um árangur 

Ná fram sjónarmiðum 
barna í mati á 
leikskólastarfi 

Skólastjórnendur 
og deildarstjórar 

Ágúst 
2025 

Maí 
2026 

Samræður og 
gátlistar 

Að börnin hafa áhrif á 
skólastarfið og meti það 



 

Finna leiðir til að veita 
börnum meira rými til 
að hafa áhrif á 
viðfangsefni í 
skipulögðum 
stundum.  

Skólastjórnendur 
og deildarstjórar 

Ágúst 
2025 

Maí 
2026 

Samræður og 
gátlistar 

Allar deildir hafa valið þá 
leið sem að hentar þeim til 
að veita börnunum meira 
rými til að hafa áhrif á 
viðfangsefni í skipulögðum 
stundum   

Foreldrasamstarf - Viðhorf foreldra  

Tækifæri til umbóta 
Aðgerðir til umbóta 

Ábyrgð Hefst Lokið Hvernig metið Viðmið um árangur 

Finna fleiri leiðir til að 
stuðla að góðri 
upplýsingagjöf til 
foreldra.  

Skólastjórnendur 
og deildarstjórar 

Ágúst 
2026 

Maí 
2027 
endurm
etið vor 
2026 

foreldrakönnun 
skólapúlsins, 
könnun í lok 
foreldrasamtala vor 
2026.   

Samkvæmt foreldrakönnun 
skólapúlsins sé 85% foreldra 
ánægt með upplýsingagjöf 
leikskólans.  

